
Á Á śrīnaṅgainallūr
hayagrīvatōṭakastutiḥ Á Á
śrīvatsavaṃśakalaśōdadhikaustubhasya
śrīvāsarāghavagurōstanayaṃ tataśca Á
vidyā avāpya vibudhōttamatāṃ dadhānaṃ
kurvē sadā hṛdi guruṃ karuṇākarākhyam Á Á

madhukaiṭabhamardanadakṣa ! vibhō !
hayavaktra ! ramādayitēti japan Á

sakalaṃ kila kālamahaṃ bhavitā
vipadaḥ kathamatra bhavēyurahō Á Á 1 Á Á

ramaṇīsupurē kṛtavāsamahaṃ
turagaṃ vadanē satataṃ kalayē Á

yamapattanavāsakathā na hi mē
vipadāmapadaṃ bhavitā’smi dṛḍham Á Á 2 Á Á

ramaṇīsupurādhipavājimukhē
kamalāsahitē mama bhāramaham Á

sakalaṃ vinivēśya mudāmabhavaṃ
nanu vāsamahītalamatra sadā Á Á 3 Á Á

jagatāṃ paripālanasadvratavān
vadanē turagō varadō bhagavān Á

tamahaṃ satataṃ manasā vacasā
praṇatō bhayamatra na mē bhavitā Á Á 4 Á Á

bhagavan ! madhukaiṭabhagarvaharā -
gamadō’si vidhērayi ! pālaya mām Á

iti tē savidhē kathayan satataṃ
karuṇāṃ tava satyamaśīya vibhō ! Á Á 5 Á Á

dhruvabālakapōlakṛtābja harē !
kavanē paṭutāṃ tvamadā jhaṭiti Á

mayi cā’pi tathā karuṇāṃ kuru hē
ramaṇīsupurē vadanē turaga ! Á Á 6 Á Á

ahirājapurē tapasā muditaḥ
kavitārkikakēsaritāṃ pradadau Á

sa bhavān bhagavan ! tava sāmyamayaṃ
ramaṇīsupurē bhajatē gururāṭ Á Á 7 Á Á

spṛhayē na hi tādṛśamatra padaṃ
tvapi tasya girāmatha bhāvadhiyam Á

vitarērmama yēna bhavatpadayōḥ
bhagavan ! bhajanaṃ sulabhaṃ bhavitṛ Á Á 8 Á Á

yatirāḍabhavattava bhaktavarō
matidō’sya kathāhavasaṅghajayē Á

tvamabhūssa ca śāradayā’bhinutō
vitarērmama bhāvamathāsya girām Á Á 9 Á Á

guṇināṃ gaṇanē bahudūragataḥ
prathamastava dussahapāpakṛtām Á

api mayyatha tē karuṇā pravahē -
diti mē vadanē’śva ! matissudṛḍhā Á Á 10 Á Á

karuṇākarasatkavisūnukṛtaṃ
tvapi nīrasamasti mudē kavanam Á

karuṇākara ! tuṅga ! turaṅga ! mukhē
karuṇāṃ kuru tanmayi pāpini hē ! Á Á 11 Á Á
Á Á iti śrīnaṅgainallūr hayagrīvatōṭakastutiḥ samāptā Á Á

